
UUM ONLINE: Universiti Utara Malay3|a (UUM) sekali Iagl menjadi tuan rumah Mesyuarat Majlis Bendahari
Universiti Awam (MBUA) Kali Ke-95, baru-baru ini yang menjadi wadah di mana segala masalah dalam




pengurusan kewangan universiti awam (UA) dikongsi dan dibincangkan bersama untuk mencari
penyelesaian.

Bendahari, Eylani Ahmad selaku Pengerusi MBUA berkata, mesyuarat tersebut diadakan sekurang-
kurangnya empat kali setahun di mana tuan rumah bagi setiap mesyuarat dilakukan secara penggiliran bagi
semua universiti awam.

Menurutnya, kali terakhir UUM menjadi tuan rumah adalah pada 2005 dan mesyuarat kali ini berlangsung
selama dua hari mulai 12 Februari lalu yang disertai semua universiti awam kecuali Universiti Kebangsaan
Malaysia dan Universiti Malaysia Terengganu.

Antara pengisian Mesyuarat MBUA selama dua hari itu ialah sesi perkongsian ilmu di mana satu taklimat
mengenai Pengisian Tuntutan Perjalanan Dalam Negeri Secara Dalam Talian (E-Claim) di Universiti Tun
Hussein Onn Malaysia telah disampaikan oleh Ainnul Ezwan Hassan dari UTHM dan majlis makan malam
bagi meraikan semua Bendahari UA yang menyertai Mesyuarat MBUA.

Majlis makan malam dimeriahkan dengan persembahan tarian asli negeri Kedah, tiupan flute dan
persembahan nyanyian oleh Pusat Budaya dan Seni UUM.

Selain itu, turut dibincangkan tujuh kertas kerja di mana empat daripada kertas kerja tersebut diangkat untuk
perhatian Kementerian Pendidikan Tinggi dan Kementerian Kewangan Malaysia.

Di akhir mesyuarat, sesi penyerahan tugas daripada Pengerusi MBUA, Eylani yang akan bersara pada 1 Mac
ini kepada Pengerusi baru MBUA, Mohamad Najib Mohamed, Bendahari Universiti Pendidikan Sultan Idris
(UPSI).

